
ADRAN 1: CYFLWYNIAD

CEFNDIR

Sefydlwyd Cyngor Chwaraeon Cymru (sy’n cael ei adnabod oddi wrth ei enw masnach, sef Chwaraeon Cymru) drwy Siarter Frenhinol dyddiedig 4ydd Chwefror 1972. Mae'n cael ei ariannu gan gyllid blynyddol gan Lywodraeth Cymru ac o incwm sy’n cael ei gynhyrchu o'i weithgareddau ei hun. Dyma brif gynghorydd Llywodraeth Cymru ar faterion chwaraeon ac mae’n gyfrifol am ddosbarthu arian Llywodraeth Cymru a’r Loteri Genedlaethol i chwaraeon yng Nghymru.

Chwaraeon Cymru yw’r sefydliad cenedlaethol sy’n gyfrifol am ddatblygu a hyrwyddo chwaraeon a gweithgarwch corfforol yng Nghymru ar lefel gymunedol ac elitaidd. Mae hefyd yn gyfrifol am ddosbarthu symiau sylweddol o arian grant ar draws portffolio eang o weithgarwch chwaraeon yng Nghymru.

Mae Chwaraeon Cymru yn un o 56 o gyrff sector cyhoeddus yng Nghymru sy’n ddarostyngedig i Ddeddf Llesiant Cenedlaethau’r Dyfodol (Cymru) 2015 Llywodraeth Cymru. Yn unol â hynny, mae Chwaraeon Cymru wedi datblygu ei amcanion llesiant ei hun. Mae Archwilio Cymru yn gyfrifol am archwilio’r sefydliadau hyn i asesu i ba raddau y mae’r amcanion llesiant a’r pum ffordd o weithio y mae’r Ddeddf yn eu hyrwyddo wedi cael eu cyflawni.

Ein nod ni yw nid yn unig gwella lefel y cymryd rhan mewn chwaraeon ar lawr gwlad ond hefyd rhoi'r gefnogaeth sydd ei hangen ar ein hathletwyr uchelgeisiol ni i gystadlu'n llwyddiannus ar lwyfan y byd.

Ar hyn o bryd mae Chwaraeon Cymru yn gweithredu dros bedwar lleoliad yng Nghymru; mae'r safleoedd yn cynnwys ein dwy Ganolfan Genedlaethol, sydd wedi’u lleoli yng Ngerddi Sophia, Caerdydd a Phlas Menai, Caernarfon (mewn partneriaeth â Parkwood a Legacy Leisure); a swyddfeydd lloeren ar Lannau Dyfrdwy ac yn Llanelli.

I gael rhagor o wybodaeth am Chwaraeon Cymru, ewch i: www.chwaraeon.cymru 


TROSOLWG O’R GOFYNION

Mae Chwaraeon Cymru eisiau penodi Darparwr ar gyfer platfform cyllido torfol, gan ddarparu hyfforddiant a chefnogaeth i brosiectau sydd angen cynhyrchu ffynonellau buddsoddi amgen i gynnal eu sefydliadau. Rhaid i'r platfform ddarparu dull cymhelliant o weithredu sy'n seiliedig ar wobrau. Diben lefel uchel y platfform cyllido torfol yw cyflwyno ymgyrchoedd cymunedol sy'n seiliedig ar wobrau ar gyfer sefydliadau a chlybiau nid er elw, o dan y brand 'Lle i Chwaraeon', er mwyn cyflawni’r canlynol:

· Codi ymwybyddiaeth o gyllido torfol fel ffynhonnell fuddsoddi amgen yn y sectorau chwaraeon a gweithgarwch corfforol.
· Meithrin capasiti a gallu yn y sector i godi arian, sicrhau buddsoddiad grantiau a gwella sgiliau gwirfoddolwyr.
· Datblygu dealltwriaeth o gyfryngau cymdeithasol fel adnodd i gefnogi sefydliadau i feithrin gwydnwch.
· Cynyddu’r defnydd o gyllid cyhoeddus.

Bydd hyn yn cael ei wneud drwy weithio gyda chriw o brosiectau a ddewisir gan Chwaraeon Cymru i ddatblygu, dylunio a chyflwyno ymgyrchoedd cyllido torfol sy'n seiliedig ar wobrau yn y gymuned, gan ddarparu hyfforddiant a chefnogaeth iddynt, casglu dysgu am y manteision ariannol yn ogystal â'r manteision heb fod yn ariannol a gyflawnwyd.
Mae gan y Contract werth blynyddol disgwyliedig o £30k y flwyddyn ar gyfer costau Chwaraeon Cymru. Dylid cynnwys hefyd yn y cyflwyniad tendr unrhyw gostau gwasanaeth parhaus ychwanegol yn seiliedig ar nifer y defnyddwyr sy'n ymgysylltu'n llwyddiannus â'r platfform.


MANYLEB Y TENDR 

Mae angen platfform cyllido torfol chwaraeon a gweithgarwch corfforol pwrpasol, wedi'i frandio gan Chwaraeon Cymru, sydd â'r gallu i brosesu a chefnogi o leiaf 100 o geisiadau newydd y flwyddyn, ac yn hanesyddol mae tua 90%+ o'r rhai sy'n cael eu cefnogi wedi cwblhau ymgyrch lwyddiannus gan ddenu tua 8,000+ o gefnogwyr. Bydd y platfform hwn yn cynnwys y gallu i greu a chyflwyno ffurflen gais ar-lein, prosesu'r cais hwn drwy broses llif gwaith bwrpasol, casglu data perthnasol yn ystod y broses hon, yn ogystal â bod â’r gallu i sbarduno hysbysiadau e-bost i ymgeiswyr a / neu Chwaraeon Cymru. Bydd angen i'r platfform fod â'r opsiwn o fod yn hygyrch drwy gyfrwng y Gymraeg.

Disgwylir i'r darparwr gynhyrchu’r canlynol:

· Gweminar ddwywaith y flwyddyn o ddim llai na 30 munud sy'n cynnwys trosolwg byr o beth yw cyllido torfol a darparu cyfle mentora rhwng cyfoedion. Dylid anelu at gyflwyno hyn ar ddechrau'r flwyddyn ariannol ac eto hanner ffordd, i roi'r wybodaeth ddiweddaraf am unrhyw newidiadau i feini prawf a llwyddiant astudiaethau achos. Dylid recordio a phostio pob gweminar ar blatfform fideo cyhoeddus fel YouTube neu Vimeo. Y darparwr i weithio gyda Chwaraeon Cymru i sicrhau gofynion hygyrchedd (h.y. isdeitlau / trawsgrifiadau) drwy gydol y contract. Dylid hyrwyddo gweminarau drwy Chwaraeon Cymru a'r darparwr a chyfryngau cymdeithasol wedi'u targedu y mae'n rhaid cytuno arnynt gyda Chwaraeon Cymru cyn eu defnyddio.

· Deunyddiau cefnogi sy’n cael eu cyhoeddi a’u lawrlwytho am ddim ar gyfer darpar ymgyrchoedd cyllido i gynnwys, ond heb fod yn gyfyngedig i, canllawiau, astudiaethau achos ac adnoddau datblygu eraill; rhaid i'r deunyddiau gael eu cymeradwyo gan Chwaraeon Cymru a'u hadolygu fel rhan o gyfarfodydd cydweithredu misol.

· Mae angen pwynt cyswllt arbenigol un i un penodol i gysylltu â thîm Chwaraeon Cymru i ddatrys ymholiadau, problemau system a phryderon defnyddwyr.

· Profiad clir mewn marchnata a chyfathrebu, technoleg, gwasanaeth cwsmeriaid a gweithio gyda sefydliadau cymunedol gwirfoddol a sefydliadau'r sector mentrau cymdeithasol.

· Cyfarfodydd cydweithredol unwaith y mis o leiaf rhwng Chwaraeon Cymru a'r Darparwr, yn trafod cynnydd, gwelliannau parhaus a phroblemau, gan gynnwys ymrwymiadau ynghylch cydweithredu ar gyfathrebu.

· Mecanwaith adrodd yn manylu ar gynnydd y gronfa, buddsoddiadau a wnaed ac addewidion cefnogwyr.

· Cynllun Marchnata a Chyfathrebu drafft i'w ddarparu gyda'r cyflwyniad hwn yn manylu ar ba weithgareddau ac adnoddau fydd yn cael eu defnyddio i helpu i hyrwyddo'r gronfa a'i marchnata i'r sector chwaraeon a gweithgarwch corfforol ehangach. Fel cefnogaeth gyfathrebu barhaus, dylai hyn gynnwys ymrwymiadau marchnata cyfryngau cymdeithasol am oes y contract a chytundeb ar astudiaeth achos chwarterol o ymgyrchoedd llwyddiannus, y mae'n rhaid cytuno arnynt gyda Chwaraeon Cymru cyn eu defnyddio.

Sylwch, ni fydd Chwaraeon Cymru yn derbyn ffioedd a godir yn erbyn unrhyw fuddsoddiad a wneir gennym ni i ymgyrchoedd – rhaid i 100% o unrhyw addewidion a wneir gennym fynd yn gyfan gwbl at ganlyniad yr ymgyrch.

Gofynion Gadael.

Bydd unrhyw ddata sy'n weddill yn cael eu trosglwyddo i Chwaraeon Cymru a’u dinistrio ar ôl terfynu'r Contract.

1. 	Adolygiad Rheoli Contract

Rhaid i'r darparwr neilltuo rheolwr cyfrif penodol.

Cyfarfodydd cydweithredol, unwaith y mis o leiaf, rhwng Chwaraeon Cymru a'r Darparwr, yn trafod cynnydd, gwelliannau parhaus, a phroblemau.

Y darparwr i ymateb i unrhyw ymholiadau neu broblemau o fewn cyfnod o 48 awr (ac eithrio penwythnosau).

2. Rheoliad Cyffredinol ar gyfer Diogelu Data (GDPR) ac Asesiadau Effaith Preifatrwydd (PIA)

Mae Chwaraeon Cymru eisiau sefydlu contract gyda chyflenwr sydd â chyfleusterau a mesurau ar gyfer y canlynol:

· sicrhau cyfrinachedd, integriti, argaeledd a gwydnwch parhaus systemau a gwasanaethau prosesu
· cydymffurfio â hawliau gwrthrychau data o ran derbyn gwybodaeth preifatrwydd, a mynediad, cywiro, dileu, a chludadwyedd data personol
· sicrhau bod unrhyw brosesu sy'n seiliedig ar ganiatâd yn bodloni safonau caniatâd gweithredol, gwybodus, a bod caniatâd o'r fath yn cael ei gofnodi a bod modd ei archwilio
· sicrhau bod mesurau diogelwch cyfreithiol ar waith i gyfreithloni trosglwyddo data personol y tu allan i'r UE (os bydd trosglwyddo o'r fath yn digwydd). Rhoddir blaenoriaeth i ddarparwyr sy'n cynnal a chadw'r holl wasanaethau o fewn canolfannau data'r DU.
· cadw cofnodion o weithgareddau prosesu data personol
· profi, asesu a gwerthuso effeithiolrwydd y mesurau uchod yn rheolaidd

Disgwylir i'r Cynigydd Llwyddiannus fod â’r canlynol;

· Swyddog Diogelu Data penodol o fewn y busnes;
· Datganiad Cydymffurfio yn manylu ar eich polisi a'ch gweithdrefnau diogelu data gan gynnwys ceisiadau caniatâd, cofnod o weithgarwch prosesu (ROPA), cadw, adrodd ar dorri rheolau, a phenodi is-broseswyr;
· Contractio cadwyn gyflenwi gwerthwyr llawn ar waith lle bo angen, gan gynnwys cytundebau rhannu / prosesu data lle bo hynny'n briodol;
· Ardystiad seibr CE+, ISO27001 neu ardystiad seibr addas arall a gydnabyddir gan y diwydiant;
· Rhaid i'r cyflenwr fod â digon o ofod storio i ddal yr holl gofnodion data am gyfnod cyfan y contract;
· Rhaid i'r cyflenwr fod â digon o ddiogelwch yn ei le i sicrhau mai dim ond y personél angenrheidiol all gael mynediad at ddata. Dylai'r diogelwch hwn gynnwys hyfforddiant, diogelwch data a diogelwch corfforol o leiaf, gan gynnwys amgryptio data wrth eu cludo ac mewn cyfnod gorffwys;
· Rhaid i fesurau technegol fod ar waith hefyd i sicrhau diogelwch prosesu; a
· Tystiolaeth o hyfforddiant Diogelu Data ar gyfer yr holl staff sy'n trin data personol, gan gynnwys cyfraddau cwblhau.

ADRAN 2: GWYBODAETH A CHYFARWYDDIADAU I DENDRWYR 

Rhaid i chi sicrhau bod cyflwyniad eich tendr yn bodloni'r gofynion a amlinellir yn y ddogfen hon yn llawn.

Gofynion Cyflwyno

Er mwyn cydymffurfio â rheoliadau Chwaraeon Cymru ar gyfer cyflwyno tendrau, rhaid i chi sicrhau bod eich tendr yn cael ei gyflwyno yn unol â'r gofynion canlynol. Mae methu â gwneud hynny, gan gynnwys peidio ag uwchlwytho neu gyflwyno eich tendr erbyn yr amser cau, yn debygol o wneud eich tendr yn annilys.

Croesewir tendrau yn y Gymraeg ac ni fyddant yn cael eu trin yn llai ffafriol na fersiwn Saesneg.

Bydd angen uwchlwytho'r tendr i GwerthwchiGymru.

Y dyddiad cau ar gyfer cyflwyno tendrau yw 5pm ar ddydd Gwener 23 Ionawr, 2026.  Ni fydd ceisiadau a dderbynnir ar ôl yr amser hwn yn cael eu hystyried.

Cyfathrebu gyda Chwaraeon Cymru

Rhaid i bob cais am ragor o wybodaeth, eglurhad neu unrhyw ddull arall o gysylltu â Chwaraeon Cymru mewn perthynas â’r tendr hwn gael ei wneud drwy borthol GwerthwchiGymru.

Hyd y contract a’i ddyfarnu 

Bydd tymor y contract am 3 blynedd o Ebrill 1af, 2026.

Bydd unrhyw gontract fydd yn cael ei ddyfarnu’n cael ei drin yn unol â thelerau ac amodau contract Chwaraeon Cymru.

Meini prawf ar gyfer dewis a dyfarnu

Bydd unrhyw gontract a ddyfernir o ganlyniad i’r tendr hwn yn cael ei ddyfarnu i’r darparwr sy’n gallu dangos yn llwyddiannus y gallu i ddarparu datrysiad effeithlon, cymwys, dibynadwy a chost-effeithiol i’n gofynion.

Dadansoddiad o'r sgorio

Bydd y sgôr yn cael ei gwerthuso gan banel sy'n cynnwys cyflogeion o’r tîm Buddsoddiadau: 

	Adran
	Pwysoli canran

	Ansawdd (Darparu Gwasanaethau a Phrofiad)
	80%

	Masnachol (Ffioedd a Thaliadau)
	20%

	Cyfanswm
	100%






Telerau ac Amodau Talu

Bydd Chwaraeon Cymru yn gweithredu telerau talu o 30 diwrnod ar gyfer y dyfarniad hwn. Yn eich ymateb tendro dylech gadarnhau eich bod yn derbyn y telerau talu hyn.

Cyfrinachedd

Fel rhan o'ch tendr, dylech ddarparu datganiad o sicrwydd cyfrinachedd ac annibyniaeth. Ni chaiff hwn ei sgorio ond bydd bodolaeth datganiad addas yn amod dyfarnu.


ADRAN 3: AMODAU’R TENDR

Drwy gyflwyno tendr, rydych yn cydnabod ac yn cytuno’n llawn i’r amodau canlynol:

a) Mae cynnwys a gofynion y dogfennau tendro wedi cael eu darllen, eu deall a, lle bo angen, cydymffurfiwyd â hwy.

b) Mae hwn yn dendr dilys, ac nid yw’r prisiau a / neu’r symiau a nodir yma wedi’u haddasu ac ni fu unrhyw ddylanwad annheg arnynt oherwydd unrhyw drefniadau neu gytundebau gydag unrhyw drydydd parti.

c) Nid ydych, ac ni fyddwch, cyn dyfarnu unrhyw gontract, yn cyfathrebu ag eraill ac eithrio'r sefydliad tendro ynghylch y swm a dendrwyd neu fanylion penodol y swm, ac eithrio pan fo angen datgelu'r wybodaeth hon i gael gwybodaeth i gefnogi ein cais.

d) Nid ydych ac ni fyddwch yn gwneud unrhyw drefniant neu gytundeb a allai arwain at eraill yn peidio â chyflwyno tendr neu ddylanwadu ar y swm a gyflwynir gan eraill.

e) Nid ydych ac ni fyddwch yn cynnig unrhyw gymhelliant, yn ariannol neu fel arall, yn uniongyrchol neu'n anuniongyrchol i unrhyw berson neu drydydd parti mewn unrhyw ffordd i ddylanwadu ar unrhyw dendr a gyflwynir neu ran ohono.

f) Mae egwyddorion a gofynion y dystysgrif hon wedi cael eu dwyn i sylw’r holl is-gontractwyr, cyflenwyr neu gysylltiadau sy’n gysylltiedig â’r tendr hwn, neu bydd hynny’n digwydd cyn gynted ag y bydd yn rhesymol ymarferol eu dwyn i’w sylw.

g) Rydych drwy hyn yn cynnig ymrwymo i gontract gyda Chwaraeon Cymru yn unol â’r gofynion yn y tendr hwn ac ar gyfer y costau a’r taliadau sydd wedi’u cynnwys yn eich ymateb tendro.

h) Mae unrhyw a phob mater, boed yn dechnegol, yn weithredol, yn fasnachol neu’n gytundebol, lle nad yw eich ymateb i’r tendr yn cydymffurfio, naill ai’n llawn neu’n rhannol, â gofynion y tendr hwn, wedi’u diffinio’n glir mewn dogfen o dan y pennawd ‘Cymwysterau Tendro’ a’i chyflwyno fel rhan o’ch ymateb tendro.



[image: LogoA4.png]


ADRAN 4: 

MANYLION Y GOFYNION A’R YMATEB

Darparu Gwasanaethau a Phrofiad:

Mae gan yr adran hon bwysau o xx%. Bydd yr ymatebion i'r cwestiynau hyn yn cael eu sgorio gan banel gwerthuso gan ddefnyddio'r cyfarwyddyd sgorio 0, 1, 3 neu 5 (0 yw'r isaf a 5 yw'r uchaf), gan ddefnyddio'r matrics a nodir isod:

	Sgôr o 0 lle mae
	Dim ymateb neu ymateb nad yw'n berthnasol i'r cwestiwn neu’r cwestiwn heb ei ateb

	Sgôr o 1 lle mae
	Ymateb Gwael Iawn - Mae'r ateb wedi mynd i'r afael â'r cwestiwn yn rhannol ond nid yw’n cynnwys unrhyw dystiolaeth o'r ddarpariaeth a geisir. Diffyg sylweddol o ran dealltwriaeth wirioneddol o'r gofyniad neu dystiolaeth o'r gallu i gyflawni.

	Sgôr o 2 lle mae
	Ymateb Gwael - Mae'r ateb wedi mynd i'r afael â'r cwestiwn yn rhannol ond nid yw’n cynnwys tystiolaeth fanwl o'r ddarpariaeth a geisir. Dealltwriaeth gyfyngedig o'r gofyniad neu dystiolaeth gyfyngedig o'r gallu i gyflawni.

	Sgôr o 3 lle mae
	Ymateb Derbyniol - Mae'r ymateb yn cydymffurfio â'r cwestiwn ac yn darparu'r dystiolaeth y gofynnwyd amdani.

	Sgôr o 4 lle mae
	Ymateb Da - Yn darparu dealltwriaeth gadarn o'r mater a thystiolaeth sy'n dangos y gallu i fodloni mwyafrif y disgwyliadau.

	Sgôr o 5 lle mae
	Ymateb Rhagorol - Yn mynd i'r afael â'r cwestiwn yn uniongyrchol gyda thystiolaeth glir i gefnogi’r atebion. Mae'r tendrwr yn dangos gallu i fodloni'r gofyniad neu ragori arno.



Bydd y sgôr ar gyfer pob cwestiwn yn cael ei lluosi â'r pwysau i roi sgôr wedi'i phwysoli. Wedyn bydd cyfanswm y sgôr wedi'i phwysoli yn cael ei ddosrannu i'r sgôr ansawdd gyffredinol (80%).

Masnachol:

Rhoddir y pwysau uchaf (20%) i'r cynnig isaf o ran pris a dderbynnir. Bydd pob cynnig arall yn cael ei osod yn gymesur yn erbyn y cais buddugol.

Atebwch bob cwestiwn yn uniongyrchol. Peidiwch â mewnosod dolenni gwe nac atodiadau pdf fel ymatebion uniongyrchol i'r cwestiwn. Gallwch ddangos tystiolaeth o’ch atebion gyda ‘chipiadau’ sgrin neu luniau i gefnogi eich ateb yn uniongyrchol ond peidiwch ag uwchlwytho unrhyw ddogfennau ychwanegol gan na fydd y rhain yn cael eu gwerthuso.


	

	Testun y Cwestiwn 
	Ateb 
	Sgôr y Cwestiwn 
	Pwysau’r Cwestiwn 

	DARPARU GWASANAETH A PHROFIAD (80%)

	1. Rhowch fanylion eich sefydliad a rhestrwch y sefydliadau, yn enwedig sefydliadau'r sector cyhoeddus, rydych chi'n darparu gwasanaeth iddynt. Byddai disgwyl dau eirda gan y sefydliadau hynny hefyd.
	
	5
	2

	2. Rhowch ddwy enghraifft o leiaf o astudiaeth achos o brosiectau Crowdfunder llwyddiannus blaenorol drwy eich platfform.
	
	5
	3

	3. Amlinellwch amserlen nodweddiadol ar gyfer datblygu a chyflwyno'r platfform cyllido torfol.
	
	5
	2

	4. Rhowch enghreifftiau o sut mae'r gwasanaethau cefnogi’n cael eu cyflwyno.
	
	5
	2

	5. Rhowch enghreifftiau o Gytundebau Lefel Gwasanaeth nodweddiadol.
	
	5
	1

	6. Asesiad o ymarferoldeb a defnyddioldeb y cynnyrch, gan gynnwys y ffocws ar ddull cyllido torfol sy'n seiliedig ar wobrau. (Cadarnhewch sut bydd hyn yn cael ei wneud).
	
	5
	4

	7. Rhowch gopi o bolisi Cydraddoldeb eich sefydliad a chadarnhewch y gyfradd isaf fesul awr sy’n cael ei thalu i'ch cyflogeion.
	
	5
	1

	8. Mae Chwaraeon Cymru wedi ymrwymo i fynd i'r afael ag anghydraddoldebau yn y byd chwaraeon. Amlinellwch pa gamau rydych chi wedi'u cymryd i sicrhau cyfleoedd cyfartal i bawb yn eich sefydliad.
	
	5
	1

	YMATEB MASNACHOL (20%)

	1. Rhowch y cyfanswm cost yn seiliedig ar gontract 3 blynedd i gynnwys costau tanysgrifio, cynnal, gweminar a gwasanaeth parhaus.
	
	5
	1

